
ABEGONDO

Bases especificas reguladoras da convocatoria do proceso de seleccién de persoal funcionario, para acceso a prazas vacantes, incluida na
oferta de emprego publico do Concello de Abegondo (A Corunia), polo procedemento de concurso-oposicion

EXPEDIENTE: 2023/E001,/000001 // 2023/G003,/000056

Primeira. Obxecto das bases especificas

E obxecto das presentes Bases especificas a regulacién do proceso selectivo do persoal, asi como da convocatoria res-
pectiva, para a substitucién de emprego interino ou temporal, mediante o procedemento selectivo de concurso-oposicion,
para a cobertura en propiedade da praza abaixo relacionada, incluida na Oferta de Emprego Publico

Persoal funcionario:

Denominacion Grupo cD Escala Subescala N.° de postos vacantes Xornada

Arquitecto Al 26 Admaén. especial Técnica 1 74%

Segunda. Sistema de seleccion
O procedemento selectivo sera o de concurso-oposicion.

Terceira. Requisitos dos/as aspirantes

Para tomar parte no proceso selectivo, os aspirantes deberan reunir os requisitos establecidos nas Bases xerais, na
data de expiracion do prazo concedido para a presentacion de instancias-solicitudes ( BOP n° 10 de data 16/01/2023)

En relacién ao requisito de titulacion, as/os aspirantes deberan estar en posesion do titulo de arquitecto (ou equiva-
lente) ou en condiciéns de obtelo na data na que remate o prazo de presentacion de instancias.

Cuarta. Instancias
A presentacidn de instancias cinguirase ao establecido nas Bases xerais.

Os dereitos de exame establécense en 80,00 € e s6 seran devoltos a quen non fose admitido/a ao proceso selectivo
por non reunir os requisitos esixidos no epigrafe 3° das Bases Xerais, isto €, unicamente a aqueles aspirantes que resulten
excluidos na listaxe definitiva. Os dereitos de exame deberan ingresarse no prazo de presentacion de instancias, non
podendo emendar a sta non presentacion ou ingreso féra de prazo, ainda que en ningln caso o seu ingreso substitlie a
presentacion da instancia de solicitude de participacion no proceso selectivo.

Quinta. Composicion do tribunal
O tribunal sera nomeado de conformidade co artigo 55.2 e art. 60 do Real decreto lexislativo 5/2015, polo que se

aproba, o texto refundido do Estatuto do empregado publico e segundo o establecido nas Bases Xerais, e obedecera a
seguinte composicion:

- Presidente, que tera voto de calidade: Un/Unha técnico/a , titular e suplente.
- Secretario, quen actuara con voz e sen voto: Un/Unha funcionario/a de carreira, titular e suplente.

- Vogais: prevalecera o criterio de idoneidade e especialidade técnica especialmente, polo que as/os 6 vogais, 3
titulares e 3 suplentes, seran designados de entre persoal ou profesionais relacionados co desenvolvemento de
funciéns relativas ao posto

A designacion nominativa final dos membros integrantes do Tribunal seleccionador sera aprobada por resolucion e pu-
blicada no BOP da Coruna xunto coa listaxe definitiva de aspirantes admitidos e excluidos, no prazo legalmente establecido
co fin de posibilitar a potencial recusacién/abstencion dos membros do Tribunal de conformidade co establecido polo art.
23 e 24 da Lei 40/2015, do 1 de outubro, do réxime xuridico do sector publico e demais concordantes.

En caso de non acharse presente o presidente do Tribunal ou suplente, asumira as suas funciéns o vogal de maior
idade. O de menor idade substituird o secretario en caso de ausencia deste ou o seu suplente. O secretario do Tribunal
Cualificador actuara con voz e sen voto, salvo no suposto en que o Tribunal, por ausencia dalgtin dos seus membros, estea
composto por ndmero par, e retdina o requisito da titulacion esixida para a respectiva convocatoria.

0Os membros do Tribunal deberan absterse cando concorran as circunstancias previstas no artigo 23 da Lei Lei 40/2015,
do 1 de outubro, do réxime xuridico do sector publico. Os aspirantes poderan recusalos cando concorran algunha das de-
vanditas circunstancias ou cando realizasen tarefas de preparacion de aspirantes a probas selectivas de acceso a funcion
publica nos cinco anos anteriores a esta convocatoria. Para estes efectos o presidente do Tribunal esixiralles aos membros
deste, declaracion expresa de non acharse incursos nas circunstancias previstas nos artigos 23 e 24 da Lei 40/2015, de
1 de outubro, do réxime xuridico do sector publico.

As resolucions dos tribunais vinculan a Administracién, sen prexuizo de que esta, no seu caso poida proceder a sua
revision, conforme co disposto no artigo 106 da Lei 39/2015, de 1 de outubro, do procedemento administrativo comun
das administraciéns publicas.

Sexta. Admision de aspirantes e normas xerais de desenvolvemento
Segundo o establecido nas Bases Xerais (BOP n°® 10 de data 16/01/2023)

Sétima. Procedemento de seleccion e exercicios
O procedemento de seleccion, concurso- oposicion, constara de duas fases:

Primeira fase:

Fase de oposicion:
A totalidade desta fase tera unha cualificacion maxima global de 60 puntos, e consistira na realizacion dos seguintes
exercicios:

1° exercicio
- Exame tedrico de desenvolvemento do temario: exame teérico, de caracter eliminatorio e obrigatorio, para o
desenvolvemento de temas referidos ao temario anexo a presente convocatoria (anexo | temario xeral, anexo |l
temario especifico)

- Este exercicio consistira na realizacion por escrito e nun tempo maximo de 60 minutos, dun test de 60 preguntas
que comprenda a parte xeral e a parte especifica.

- A cualificacién maxima deste exercicio é de 30 puntos, e sera necesario acadar 15 puntos para superalo. Como
criterio de valoracion o tribunal considerara o seguinte:

- Cada pregunta acertada equivale a medio punto (0,5)
- Cada pregunta errénea restara cero vinte puntos (0,20)
2° exercicio

- Exame practico: exame practico, de caracter eliminatorio e obrigatorio, para o desenvolvemento dunha proba de
capacitacion de nivel técnico .

- Este exercicio consistira na realizacion nun tempo maximo de 30 minutos, dun suposto practico determinado polo
tribunal relacionados cun supostos/situacions de indole teérico-practica, referido ao contido do temario anexo
(temario xeral e especifico) e relacionado coas funciéns do posto de traballo, determinado polo tribunal avaliador.

-A cualificacion maxima deste exercicio € de 30 puntos, sendo necesario acadar 15 puntos para superalo. Como cri-
terio de valoracion, ademais dos cofiecementos expostos, o Tribunal considerara a orde nas ideas/conceptos, clari-
dade expositiva e capacidade analitica e pragmatica dos aspirantes na resolucién do problema/situacion formulado.

- O tribunal queda competencialmente capacitado para determinar a posibilidade de utilizacién de apoio legal e
documental para a realizacion deste exercicio, con caracter previo a realizacion da proba.

3°. Exercicio:

- Proba de galego: de caracter obrigatorio e eliminatorio. Tal e como establece o art. 51 da Lei 2/2015, de 29
de abril, do emprego publico de Galicia, para lle dar cumprimento & normalizaciéon do idioma galego na Admi-
nistraciéon publica de Galicia e para garantir os dereitos das administradas e administrados ao uso do galego
nas relaciéns coa Administracion publica no ambito da comunidade auténoma, e a promocién do uso normal do
galego por parte dos poderes publicos de Galicia, que determina o artigo 6.3° da Lei de normalizacién linglistica,
nas probas selectivas que se realicen para o acceso as prazas da Administracion da Comunidade Auténoma
de Galicia e das entidades locais de Galicia incluirase un exame de galego, agas para aqueles que acrediten o
conecemento da lingua galega conforme a normativa vixente.

- Este exercicio tera unha cualificacion de Apto/Non Apto, quedando exentos da realizacion deste aqueles aspiran-
tes que acrediten a titulacion de nivel Celga 4, curso de perfeccionamento da lingua galega ou equivalente.

- A proba de coflecemento da lingua galega consistira na traducion escrita (sen apoio documental, dicionario, etc.)
de castelan ao galego normativo, dun texto facilitado polo Tribunal. Este exercicio tera unha duracién maxima de
30 minutos.

Segunda fase Concurso de méritos
A puntuaciéon maxima posible desta fase é de 40 puntos, debendo en calquera caso, respectarse os maximos estable-
cidos en cada un dos epigrafes do baremo.

A puntuacion acadada nesta fase por cada un/unha dos/as aspirantes que superen a fase de oposicion farase publica
no taboleiro de editos do Concello e na sede electronica. Estas puntuacions da fase de concurso de méritos engadiranse
as puntuacions acadadas por cada aspirante na fase de oposicion, dando lugar a cualificacién final da seleccion, conse-
cuentemente a orde de prelacion das cualificacions finais dos aspirantes.

A fase de concurso de méritos rexerase segundo o seguinte baremo, cuxa puntuacion maxima posible € 40 puntos:

1.A.- Méritos académicos (maximo 16 puntos)
-Por formacion universitaria de grao superior: 0,25 puntos por cada 100 horas lectivas) ata un maximo de 1,00 puntos.

- Por formacién especificamente relacionada co posto de traballo e impartida polas Administraciéns publicas e/ou
entidades formativas debidamente acreditadas e homologadas: 0,20 puntos por cada 10 horas acumuladas de
formacién acreditada (dentro da mesma accion formativa), ata un maximo de 10,00 puntos.

- Por formacién relacionada con calquera ambito da Administracién publica (inclie formacion en materias diversas
que poidan resultar dtiles no posto de traballo incluindo formacion sobre aspectos normativos, idiomas, cursos
de informatica ou outra formacion transversal), impartida por Administraciéns publicas e/ou entidades formativas
debidamente acreditadas e homologadas: 0,10 puntos por cada 10 horas acumuladas de formacion acreditada
(dentro da mesma accién formativa), ata un maximo de 5,00 puntos.

As cualificaciéns outorgadas nos epigrafes son excluintes, de xeito que unha mesma acreditacién sera valorada uni-
camente no epigrafe mais favorable e axeitado segundo o criterio do tribunal. Asi mesmo, as sumas das cualificaciéns
parciais non poderan superar o maximo establecido no apartado de méritos académicos, isto é 16 puntos.

1.B.- Méritos profesionais (maximo 24 puntos)
- Por desempeno profesional como arquitecto funcionario de igual ou similar funciéns e/ou contido que o convoca-
do, na Administracion local: 3,00 puntos por cada ano de servizos acumulados, ata un maximo de 9,00 puntos

- Por desempeiio profesional como arquitecto de igual ou similar funciéns e/ou contido que o convocado mediante
relacién contractual como asistencia técnica, asesoramento ou similar, na Administracion local: 1,50 puntos por
cada ano de servizos acumulados, ata un maximo de 3,00 puntos

- Por desempeno profesional como redactor de proxecto na Administracién local como funcionario : 1,00 puntos
por cada proxecto presentado e aprobado, ata un maximo de 4,00 puntos

- Por desempeno profesional como director de obras na Administracién local como funcionario: 1,00 puntos por
cada obra dirixida , ata un maximo de 4,00 puntos

- Por desempeno profesional como redactor de proxecto na Administracion local: 0,75 puntos por cada proxecto
presentado e aprobado, ata un maximo de 2,00 puntos

- Por desempefiio profesional como director de obras na Administracion local: 0,75 puntos por cada obra dirixida ,
ata un maximo de 2,00 puntos

As cualificacions outorgadas nos epigrafes son excluintes, de xeito que unha mesma acreditacion sera valorada uni-
camente no epigrafe mais favorable e axeitado segundo o criterio do tribunal. Asi mesmo, as sumas total de méritos
profesionais non poderan superar o maximo establecido no apartado de méritos profesionais, isto € 24 puntos.

Oitava.- Relacion de aprobados e documentacion: segundo as Bases Xerais.
Novena.- Norma final: segundo as Bases Xerais.
Abegondo, 14 de febreiro de 2023

O alcalde
José Antonio Santiso Miramontes

ANEXO: TEMARIO:

Anexo I: Temario xeral
1. A Constitucion Espanola de 1978. Antecedentes. Valores superiores e principios inspiradores.

2. 0 estado social e democratico de dereito. Dereito e deberes fundamentais.

3. Os principios reitores da politica social e econémica. Garantia e casos de suspension. O procedemento de reforma
constitucional.

4. Organos constitucionais. A Coroa. As Cortes Xerais. O Congreso dos Deputados e o Senado. Composicién e funciéns.

5. A funcién lexislativa. O Goberno do Estado. O Poder Xudicial. O Tribunal Constitucional. O Tribunal de Contas e o
Defensor do Pobo.

6. A representacion politica en Espana: Os partidos politicos. O sistema electoral espariol. Organizacion do sufraxio e
procedemento electoral.

7. A organizacion territorial do Estado Espanol. As Comunidades Autonomas: Fundamento constitucional. Os estatutos
de Autonomia. Delimitacion das funciéns e competencias do Estado e das Comunidades Auténomas.

8. A Administracion local: Regulacion constitucional. Tipoloxia dos entes locais. Distribucion de competencias entre o
Estado e as Comunidades Autbnomas sobre a administracion local.

9. A Lei de bases do réxime local. A organizacion territorial da Comunidade Autonoma de Galicia

10. O municipio: organizacién, competencias municipais, elecciéns municipais e réximes especiais, 6rganos necesa-
rios e complementarios

11. A provincia: organizacidon, competencias, eleccions dos deputados provinciais e réximes especiais. As relacions
entre as instituciéns da Xunta de Galicia e os entes locais.

12. A Comunidade Auténoma de Galicia: antecedentes histérico — culturais. O Estatuto de Autonomia de Galicia:
proceso de elaboracidon, fundamento, estrutura e contido basico. Competencias da comunidade autonoma. Reforma do
estatuto.

13. A organizacion institucional da Comunidade Auténoma de Galicia: O Parlamento de Galicia. Composicion, atribu-
ciéns e funcionamento. O Tribunal Superior de Xustiza de Galicia. O defensor do Pobo de Galicia. O Tribunal de Contas de
Galicia.

14. Organizacion do Concello de Abegondo: O Alcalde: atribucions. O Pleno: composicion e atribuciéns. Os tenentes
de alcalde e os concelleiros: competencias e atribucions. Xuntas de Goberno Local. Comisiéns informativas e outros 6rga-
nos colexiados na administracion local. Regulamento organico municipal do Concello de Abegondo.

15. A administracién da Comunidade Auténoma de Galicia: principios de organizacion, actuacion e atencién cidada.
Principios de organizacion e funcionamento. Organizacion xeral. Tipos de 6rganos. Organos centrais e territoriais. Estatuto
dos altos cargos da administracion

16. A Unién Europea. Os tratados orixinarios e modificativos das comunidades europeas. As institucions comunita-
rias. O dereito comunitario e os distintos tipos de fontes.

17. As liberdades basicas do sistema comunitario. As principais politicas comuns con especial referencia a politica
rexional comunitaria. Os fondos estruturais € 0s seus obxectivos prioritarios.

18. A administracion publica: concepto, caracteres e clasificacion. A administracion e o dereito. O principio de legali-
dade e as stias manifestacion. As protestas administrativas. A actividades discrecional da administracion: limites e control

19. Fontes do dereito administrativo: clasificacion. Xerarquia normativa. A Lei: concepto e clases. Disposicions do
executivo con forza de Lei. O Regulamento: concepto e clasificacion. A potestade regulamentaria. Procedemento de elabo-
racion dos regulamentos.

20. Os odrganos administrativos: concepto e clases. A competencia: clases e criterios de delimitacion. O acto adminis-
trativo: concepto, clases e elementos. A forma dos actos: a motivacién. A eficacia do acto administrativo: a notificacion e a
publicacion. O silencio administrativo, natureza e réxime xuridico. A invalidez e revision de oficio dos actos administrativos.

21. O procedemento administrativo: natureza e fins. O procedemento administrativo comun na Lei do procedemento
administrativo comun nas Administracions Publicas. Os principios xerais. Os interesados. Dereitos dos cidadans no proce-
demento. Fases do procedemento. O réxime xuridico do sector publico. Principios xerais. Abstencion e recusacion.

22. Arevisidon dos actos administrativos. Revision de oficio. Os recursos administrativos: concepto, clases e principios
xerais da sua regulacion. Actos que esgotan a via administrativa. A xurisdicion contencioso- administrativa: concepto e
natureza.

23. Os contratos da administracién: obxecto e finalidade. Ambito de aplicacién. Clasificacién dos contratos. O érgano
de contratacion. Capacidade e solvencia do empresario. Preparacion dos contratos polas administracion publicas. Adxudi-
cacion dos contratos. Execucion, modificacion e extincién dos contratos.

24. A responsabilidade patrimonial da administracion. Competencia da Xunta de Galicia. Procedemento xeral e pro-
cedemento abreviado. A responsabilidade das autoridades e do persoal. Responsabilidade das administraciéns por actos
dos seus concesionarios e contratistas.

25. 0O servizo publico. Doutrina clasica e evolucion. As diferentes formas de xestion dos servizos publicos. As
concesions:natureza xuridica e clases. O réxime xuridico das concesions: modificacidon, novacién, transmision e extincion
das concesiéns.

26. A expropiacion forzosa: regulacion constitucional. Competencia da Xunta de Galicia. Natureza e xustificacion da
potestade expropiadora. Suxeitos, obxecto e causa. O procedemento xeral. Peculiaridades do procedemento de urxencia.
Procedementos especiais. A reversion dos bens obxecto de expropiacion.

27. Os bens da administracion: bens de dominio publico: caracteres, uso e aproveitamento: afectacion e desafecta-
cion. Bens de dominio privado: caracteres, adquisicion, dispoiibilidade, afectacion e desafectacion e uso. Responsabilida-
des e sancions. O patrimonio do concello de Abegondo. Regulacion xuridica, concepto e clasificacion dos bens e dereitos.
O inventario xeral de bens e dereitos.

28. 0O réxime xuridico do persoal ao servizo das administracion publicas: réxime estatutario e laboral. A normativa
basica estatal. O estatuto do empregado publico. Lei da funcién publica galega.

29. Clases de persoal ao servizo da Xunta de Galicia. Acceso. Procedementos para a provision de postos adscritos
a persoal funcionario. Carreira e promocion profesional. Réxime e incompatibilidades. Dereitos e deberes do persoal ao
servizo do Concello de Abegondo.

30. Tipos de sistema de informacion. A sociedade da informacion. Xestién de procesos administrativos e simplifica-
cion. Tecnoloxias. Tendencias actuais. Ordenanza para a regulacion da administracion electrénica municipal do Concello de
Abegondo.

Anexo ll: Temario especifico
1. Sistemas de representacion grafica: Cartografia, fotogrametria, fotografia aérea e teledeteccion. Caracteristicas
diferenciais, aplicacions a arquitectura, o medio ambiente o planeamento urbanistico. Cartografia catastral.

2. Aplicacions informaticas na arquitectura e urbanismo. Programas de deseno asistido. Sistemas de informacion
xeografica (GIS). Conceptos. Aplicacions.

3. Marco xeral da lexislacion en materia de Ordenacidon do territorio e urbanismo. Lexislacion basica e autonémica. A
Sentenza 61/1997 do Tribunal Constitucional.

4, Real decreto lexislativo 7/2015, do 30 de outubro, polo que se aproba el texto refundido da Lei do Solo e Rehabilita-
cién Urbana. Antecedentes, obxecto e disposicions xerais. Réxime urbanistico da propiedade do solo: as situaciéns basicas
do solo e actuacions de transformacion en relacién co réxime da Lei 2/2016, do 10 de febreiro, do solo de Galicia.

5. Dereitos e deberes dos cidadans. Réxime urbanistico do dereito de propiedade. Contido do dereito de propiedade
segundo o Real decreto lexislativo 7/2015, do 30 de outubro. Incidencias na transmision de fincas e declaracion de obra
nova.

6. A Lei 2/2016, do 10 de febreiro, do solo de Galicia. Xustificacion e principios inspiradores, principios xerais, obxecto
da Lei, aspectos da funcién urbanistica. O planeamento urbanistico na Lei 2/2016, do 10 de febreiro, do solo de Galicia.
Clases de instrumentos de ordenacion. Limites de sustentabilidade. O planeamento urbanistico supramunicipal.

7. O Plan Xeral de Ordenacién Municipal: Obxecto, determinacions, documentacion.
8. Os Plans Parciais: Obxecto, determinaciéns, documentacion, procedemento de aprobacion. Plans de sectorizacion.

9. Os Plans Especiais: Finalidades. Os Plans Especiais de Proteccion e rehabilitacion e mellora do medio rural. Plans
Especiais de Reforma Interior. Os Plans Especiais de Proteccién. Os Plans Especiais de Infraestruturas e Dotacions.

10. Outros instrumentos de Planeamento: Os Estudos de Detalle, os Catalogos.

11. Elaboracion e aprobacion dos instrumentos de ordenacion, actos preparatorios, suspensién de licenzas, propos-
tas de planeamento, formulacién. Ordenacién urbanistica comun a varios Concellos. O procedemento de aprobacion de

planeamento municipal. A elaboracién, a tramitacién e competencia para aprobacién definitiva. Incidencia da aprobacion
inicial do PXOM do Concello de Abegondo.

12. A vixencia e revision de plans. A modificaciéon de plans. Modificacions dos plans en solo rustico. Efectos da
aprobacién dos plans. Normas de aplicacion directa da Lei 2/2016, do 10 de febreiro, do solo de Galicia. Adaptacion ao
ambiente, alturas, proteccion das vias de circulacion.

13. Orde do 10 de outubro de 2019 de aprobacién das normas técnicas de planeamento urbanistico de Galicia.

14. Lei 2/2017, do 8 de febreiro, de medidas fiscais, administrativas e de ordenacion. Medidas provisionais de
ordenacion urbanistica. Instrumento de Ordenacion Provisional do concello de Abegondo.

15. O Solo urbano na lexislacion urbanistica vixente e no Instrumento de Ordenacién Provisional do concello de
Abegondo.

16. O Solo de nucleo rural na Lei 2/2016, do 10 de febreiro, do solo de Galicia, . Condicidons de edificacion e regula-
cion no Instrumento de Ordenacidn Provisional do concello de Abegondo.

17. O solo rustico na lexislacion urbanistica vixente, categorias e réxime. O solo rustico de especial proteccién. Usos
e actividades en solo rustico.

18. Decreto 83/2018, do 26 de xullo, polo que se aproba o Plan basico autondémico de Galicia.

19. A intervencidon na edificacion e no uso do solo. As licenzas: actos suxeitos a licenza, actos promovidos polas
administracions publicas. Especial referencia & distincion entre obra maior e obra menor, contido do proxecto técnico de
obra maior, contido da licenza, licenza de 12 ocupacion, silencio administrativo na concesion de licenzas.

20. Ordenanza municipal reguladora do procedemento de intervencion na execucion de obras, actividades ou servizos
do Concello de Abegondo.

21. Lei 9/2013, do 19 de decembro, do emprendemento e da competitividade econémica de Galicia: Supresion da
licenza municipal de actividade e réxime de comunicacion previa. Decreto 144/2016, do 22 de setembro, polo que se
aproba o Regulamento Unico de regulacion integrada de actividades econdémicas e apertura de establecementos.

22. Lei 10/2017, do 27 de decembro, de espectaculos publicos e actividades recreativas de Galicia. Decreto
124/2019 Catalogo de espectaculos publicos, actividades recreativas e establecementos abertos ao publico. Orde do 23
de outubro de 2020 pola que se determina o horario de apertura e peche dos establecementos abertos ao publico e de
inicio e finalizaciéon dos espectaculos publicos e das actividades recreativas.

23. Deber de conservacién e ruina. Ordes de execucion. A declaracion de ruina.
24. As parcelacions urbanisticas, indivisibilidade. Réxime das parcelacions.

25. Disciplina urbanistica: Proteccion da legalidade: obras sen licenza en curso de execucion, obras rematadas sen
licenza. Suspensidn e revision de licenzas.

26. O plan de inspeccion urbanistico municipal do Concello de Abegondo.

27. Infraccidns urbanisticas e sancidns. Prescricion, persoas responsables, érganos competentes para imposicion de
sanciéns, o procedemento sancionador.

28. 0O sistema de expropiacidon: determinacions xerais. Prezo xusto. A taxaciéon conxunta, aprobacion e efectos do
procedemento da taxacion conxunta. Procedemento individual de expropiacién. Exclusién da expropiacion.

29. Obtencion de terreos de sistemas xerais e de dotaciéns publicas. A ocupacion directa. Procedemento.

30. A intervencion no mercado do solo: o patrimonio municipal do solo, bens que o integran e destino, o dereito de
superficie, os dereitos de tenteo e retracto: delimitacion de areas, procedemento. Vivenda suxeita a proteccion publica.

31. O patrimonio cultural. Lei 5/2016, do 4 de maio, do Patrimonio Cultural de Galicia. O Patrimonio Cultural no
Instrumento de Ordenacion Provisional do concello de Abegondo.

32. A Lei 38/1999, de ordenacidon da edificacién. Esixencias técnicas e administrativas da edificacion. Axentes.
Responsabilidades e garantias. Disposicions relacionadas coa edificacion, redaccion de proxectos e direccion de obras.
Real Decreto 1000/2010, de 5 de agosto, sobre visado colexial obrigatorio.

33. 0 Cddigo Técnico da edificacion: Disposicions xerais. Contido. Condicions técnicas e administrativas. Condicions
do proxecto, na execucion da obra e do edificio. DB-SE, DB-SI, DB-SUA, DB-HS, DB-HR, DB-HE.

34. As normas de habitabilidade de vivendas de Galicia. Lei 8/2012, do 29 de xuno, de vivenda de Galicia.

Pagina6 /7

Nimero de anuncio 2023/1054



BOLETIN OFICIAL DA PROVINCIA DA CORUNA BO P BOLETIN OFICIAL DE LA PROVINCIA DE A CORUNA
Luns, 20 de febreiro de 2023 [Numero 35] Lunes, 20 de febrero de 2023

35. Condiciéns de accesibilidade e supresion de barreiras: Lei 10/2014, do 3 de decembro, de accesibilidade. Decre-
to 35/2000 do 28 de xaneiro, polo que se aproba o Regulamento de desenvolvemento e execucién da Lei de accesibilidade
e supresion de barreiras na Comunidade Auténoma de Galicia.

36. Lexislacion sobre proteccion e contaminacion acustica e incidencia no procedemento de concesion de licenzas.
Lei 37/2003, do 17 de novembro, do ruido e Decreto 106/2015, do 9 de xullo, sobre contaminacién acustica de Galicia.

37. Instalaciéns de telecomunicacions. Lei 3/2013, do 20 de maio, de impulso e ordenacién de infraestruturas de
telecomunicacions de Galicia. Decreto 127/2016, do 15 de setembro, polo que se regulan as infraestruturas necesarias
para posibilitar as funcionalidades do fogar dixital nas vivendas de nova construcion

38. Directrices de ordenaciéon do territorio de Galicia.

39. A proteccion do medio ambiente. Lexislacion comunitaria, estatal e autonémica. Aspectos xerais. Lei 21/2013,
de 9 de decembro, de avaliacion ambiental.

40. Espazos naturais protexidos: lexislacion estatal e autondmica. Categorias dos espazos naturais protexidos. Usos
permitidos e prohibidos nas zonas de especial conservacion. A proteccion natural no concello de Abegondo.

41. Lexislacion en materia de augas. A sua incidencia no urbanismo. Lei 9/2010, de 4 de novembro, de augas de Ga-
licia. Texto refundido da Lei de augas (TRLA), aprobado polo Real decreto lexislativo 1/2001, de 20 de xullo. Regulamento
do dominio publico hidraulico (RDPH), aprobado polo Real decreto 849/1986, do 11 de abril.

42. Lexislacion en materia de estradas. A suUa incidencia no urbanismo.

43. Réxime de valoracions segundo o Real decreto lexislativo 7/2015, do 30 de outubro, polo que se aproba el texto
refundido da Lei do solo e rehabilitacién urbana. Valoracion do solo e as construcions en situacion de rural. Valoracién do
solo e construciéns en situacion de urbanizado. Valoracién en caso de solos sometidos a actuaciéns de transformacion.

44. Lei1/2019, do 22 abril, de rehabilitacion e de rexeneracion e renovacion urbanas de Galicia.

45. Ordenanza para a redaccion de proxectos de urbanizacion, control das obras e recepcion destas polo Concello de
Abegondo.

46. O contrato de obras. Supervisions de proxectos, reformulo previo. Execucion do contrato. Modificacion. Revision
de prezos. Recepcion e liquidacion. Resolucion.

47. Seguridade e hixiene no traballo. Normas e disposicions estatais e autonémicas. Plan de seguridade documenta-
cion e esixencias.

48. O control de calidade. Regulamentos e instrucions. Homologacions. Selos e marcas de calidade. O plan de
control.

49. Organizacion de obras: técnicas de programacion PERT e GANTT. Plan de obra. Control do proceso construtivo.
Ferramentas informaticas para a organizacion de obras.

50. Rede de saneamento e abastecemento; materiais e execucion dos diferentes traballos. Control e medicion.
Regulamento do servizo municipal de abastecemento de auga potable e saneamento do Concello de Abegondo.

51. Instalacion eléctricas de baixa tension. Xeneralidades, normativa aplicable, instalacions e iluminacion.
52. |Instalaciéns de fontaneria. Xeneralidades, normativa aplicable, execucién dos traballos.
53. Instalacidons de calefaccion e producion de auga quente sanitaria. Xeneralidades. Normativa aplicable.

54. Regulamento de seguridade contra incendios nos establecementos industriais. Ambito de aplicacién. Caracteriza-
cion dos establecementos industriais en relacion coa seguridade contra incendios. Requisitos construtivos dos establece-
mentos industriais segundo a sua configuracion, ubicacion e nivel de risco intrinseco.

55. Forxados. Tipos de forxados ( antigos e de actualidade). Elementos que o componen.
56. Cerramentos. Definicion e clasificacion. Materiais. Execucion de traballos. Control e medicion.
57. Cubertas. Funcion. Partes de que consta. Tipos de estrutura. Tipos de cubriciéon.
58. Pavimentos de soleiras. Clases. Materiais. Execucion dos traballos. Control e medicion.
59. Revestimento de teitos e paredes. Materiais. Execucion dos traballos.
60. Divisions interiores e illamentos. Materiais. Execucion dos traballos.
2023/1054

